
Հայաստանի Հանրապետության Կառավարությունը որոշում է
1. Հայաստանի Հանրապետության կառավարության 2006 թվականի հուլիսի 6-ի N 1024-Ն որոշմամբ հաստատված` Հայաստանի Հանրապետության Գեղարքունիքի մարզի Դարանակ գյուղական համայնքի հողերի օգտագործման ժամանակավոր սխեմայում` համաձայն հավելվածի, իրավաբանական անձի սեփականությունը հանդիսացող գյուղատնտեսական նշանակության հողերից 0.4 հեկտար, փոխադրել էներգետիկայի, կապի, տրանսպորտի, կոմունալ ենթակառուցվածքների օբյեկտների հողերի կատեգորիա` Հայաստանի Հանրապետության օրենսդրությամբ սահմանված կարգով հիդրոէլեկտրակայանի և օժանդակ կառույցների շինարարության համար: 

2. Առաջարկել Հայաստանի Հանրապետության Գեղարքունիքի մարզի Դարանակ գյուղական համայնքի ղեկավարին` 

1) ապահովել հողամասի նպատակային նշանակության փոփոխման պահին առկա կադաստրային արժեքների տարբերության գանձումը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը.

2) սույն կետի 1-ին ենթակետի համաձայն գանձված ֆինանսական միջոցներն ուղղել համայնքի պարզեցված գլխավոր հատակագծի կազմմանը:

3. Հայաստանի Հանրապետության Գեղարքունիքի մարզպետին`

1) իրականացնել հսկողություն սույն որոշման 2-րդ կետի կատարման նկատմամբ.

2) սույն որոշման 1-ին կետում նշված հողամասերը 3 տարվա ընթացքում չկառուցապատվելու դեպքում` սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ տարածքային կառավարման նախարարի

առաջին տեղակալ

   

                            Վ.Տերտերյան

ՏԵՂԵԿԱՆՔ

<<Հողերի նպատակային նշանակությունը փոխելու մասին>>                                     ՀՀ կառավարության որոշման նախագծի հիմնավորման

	1.
	Անհրաժեշտությունը

	
	<Հողերի նպատակային նշանակությունը փոխելու մասին> Հայաստանի Հանրապետության կառավարության որոշման անհրաժեշտությունը պայմանավորված է ՀՀ Գեղարքունիքի մարզի Դարանակ գյուղական համայնքում իրավաբանական անձին սեփականության իրավունքով պատկանող գյուղատնտեսական նշանակության 0.4 հեկտար հողամասի  նպատակային նշանակության փոփոխությամբ և այդ տարածքի վրա փոքր հիդրոէլեկտրակայանի գլխամասային հանգույցների և օժանդակ շինությունների կառուցմամբ:

	2.
	Ընթացիկ վիճակը և խնդիրները

	
	    ՀՀ կառավարության 06.07.2006թ. թիվ 1024-Ն որոշմամբ հաստատվել է Դարանակ համայնքի հողերի օգտագործման ժամանակավոր սխեման, որում առաջարկվում է կատարել փոփոխություն:

Դարանակ համայնքում իրավաբանական անձին սեփականության իրավունքով պատկանող գյուղատնտեսական նշանակության 0.4 հա հողակտորները գտնվում են <<Դարանակ>> գետի և նրա ձախակողմյան վտակի  ափին: Նախատեսվում է  ՀԷԿ-ի շենքը    կառուցել 2018 մետր, իսկ ջրընդունիչները՝ համապատասխանաբար 2170 և 2187  մետր նիշերի վրա,:

<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի /մասնավորապես 6-րդ, 7-րդ, 27-րդ, 28-րդ, 29-րդ, 57-րդ և 64-րդ հոդվածների/ պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:

Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, Դարանակ ՓՀԷԿ-ի տեխնիկատնտեսական հիմնավորումը.  1:10000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Անհրաժեշտ է փոքր հիդրոէլեկտրակայանի ստեղծման միջոցով խթանել էլեկտրաէներգիայի արտադրությունը, որն էլ կնպաստի նոր աշխատատեղերի ստեղծմանը և վերականգնվող էներգետիկայի ոլորտի զարգացմանը.   

	4.
	Կարգավորման նպատակը և բնույթը

	
	Ջրային ռեսուրսների արդյունավետ օգտագործում, նոր աշխատատեղերի ստեղծում, էլեկտրաէներգիայի արտադրության ծավալների ավելացում:

	5.
	Նախագծի մշակման գործընթացում  ներգրավված ինստիտուտները և անձիք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ  բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

	
	ՓՀԷԿ-ի գործարկման արդյունքում տարեկան կարտադրվի 2.03 մլն.ԿՎՏ  էլեկտրաէներգիա, համայնքում  կստեղծվի 6-8 նոր աշխատատեղ:


